
асобаў аказваць садзейнічанне ў рашэнні 
надзённых праблемаў людзей. Аказваец-
ца ў раёне ўжо “ створаная эфектыўная 
сістэма працы са зваротамі, працуе 
афіцыйны сайт, выкарыстоўваюцца 
дыялогі праз «прамыя лініі» і «гарачыя тэ-
лефоны», выязныя прыёмныя, сустрэчы, 
створаная і функцыянуе грамадская пры-
ёмная, у якой вядуць прыём прадстаўнікі 
суду, пракуратуры і натарыяльнай кан-
торы, перагледжаны графік асабістага 
прыёму грамадзян кіраўніцтвам райвы-
канкама. У райвыканкаме праведзена 
120 асабістых прыёмаў грамадзян, з якіх 
26–старшынём райвыканкама”. 

Ну, сапраўдны рай для насельніцтва ў 
асобна ўзятым раёне. Але, як ні дзіўна, за 
мінулы 2010 год у райвыканкам паступіла 
ажно 1112 зваротаў, з іх 727 пісьмовых і 
385 вусных, што складае 137 адсоткаў да 
2009 году. 

Бязглуздзіца нейкая атрымоўваецца, 
чым больш працуюць чыноўнікі, тым 
больш зваротаў. Нешта не вяжыцца гэта 

з запэўніваннем у эфектыўнай барацьбе 
супраць бюракратызму ў дзяржапараце, 
хаця можа прадстаўнікі ўлады не зусім 
разумеюць, як трэба з ім змагацца. Цікава 
б было даведацца пра тое, ці прашлі 
мясцовыя бюракраты адмысловыя кур-
сы па дэбюракратызацыі. Відаць не, бо 
ўзрастанне колькасці зваротаў яны тлума-
чаць тым, што ён “выкліканы нежаданнем 
выканаўцаў на месцах вырашаць пытанні 
па сутнасці, зацягваннем або неаднара-
зовым пераносам тэрмінаў выканання 
прац”, дрэннай працай “раённых службаў, 
пасялковых і сельскіх выканкамаў, у якіх 
не зжыта імкненне сысці ад прыняцця са-
мастойных рашэнняў”. Калі зыходзіць з та-
кой логікі то, бюракраты ніжэйшага рангу 
бюракратамі не з’яўляюцца. Не дараслі, ці 
што? І іх, што дэбюракратызацыя не даты-
чыцца!

У якасці ж прыкладу добрай пра-
цы раённых бюракратаў прыводзяцца 
“безвыніковыя паходы па ўсіх інстанцыях 
на працягу пяці месяцаў жыхаркі аг. Тула-
ва З. Брычыкавай з нагоды правядзення 

капітальнага рамонту дома, змешчана-
га на балансе эксперыментальнай базы 
«Тулава». Пасля разгляду звароту былі 
дадзеныя неабходныя даручэнні і пытан-
не было вырашана. Каб аднавіць асвят-
ленне па вул. Чыгуначнай на ст. Лужасна, 
Е. Хіцева змушаная была звярнуцца да 
старшыні райвыканкама. Пасля чаго пра-
блема вяскоўцаў, якія больш двух тыдняў 
хадзілі ўпоцемку, рашылася за два дні”.

Аднак справа тут не столькі ў несум-
леннай працы пэўных службаў і асобаў, як 
сцвярджае ўлада, а ў тым, што звычайны 
чалавек цалкам бяспраўны перад сваволь-
ствам бюракратыі. Ён яе не абірае, на яе не 
ўплывае, а яна не жадае дзяліцца з наро-
дам часткай сваіх функцый і паўнамоцтваў, 
сканцэнтраваўшы ў сваіх руках усе вагары 
ўладных механізмаў. Пакуль у раёне, як і па 
ўсёй краіне не будуць створаны  дэмакра-
тычныя інстытуты, сярод якіх палітычныя 
партыі і грамадзянскія ініцыятывы не бу-
дуць адыгрываць галоўную ролю, усяля-
кая гульня ў дэбюракратызацыю гульнёй 
і застанецца. 

Райвыканкам зацвердзіў комплекс мер, накіраваных на ўдасканаленне механізму рэалізацыі Дырэк-
тывы № 2 «Аб мерах па наступнай дэбюракратызацыі дзяржаўнага апарата». 

гульня ў дэбюракратызацыю

11 красавіка а 18 гадзіне ў мінскім метро невядомыя ўзарвалі выбуховае прыстасаване, у выніку чаго 
загінулі 12 грамадзянаў і больш за 200 пацярпелі ў той ці іншай ступені.

На тэрыторыі Вымнянскага сельсавета 
22 населеных пункта, у якіх выяўлена 27 
пустуючых і 29 трухлявых дамоў. Знесе-
на 22 трухлявыя сядзібы: 10–сіламі саміх 
грамадзянаў, сіламі КУСХП «Вымна», 12–за 
бюджэтныя сродкі. 

Спадчыннікам пустуючых сядзібаў было 
адпраўлена 19 апавяшчэнняў аб намеры вы-
карыстання хатаў. Шасцёра з іх падцвердзілі 
наступнае выкарыстанне будынкаў. 7 
спадчыннікаў прызналіся, што не ў стане да-
глядаць дамы і апрацоўваць прысядзібны 
ўчастак, тамупрасілі аказаць дапамогу ў зно-
се хат. Але далёка не заўсёды спадчыннікі 
даюць аб сабе знаць: пошук іх спалучаны з 
вялікімі клопатамі. Да цяперашняга часу не 
ўсталяваныя месцы пражывання патэнцый-
ных спадчыннікаў У. Яркіна (в. Вымна), Н. Са-
зонова (в. Лагунцы), М. Міронавой (в. Мішуткі) 
і іншых. 

Адмысловая тэма - жыллёвы фонд.  Як па-
казвае практыка, шматлікія наймальнікі аб-
салютна не выконваюць правілы ўтрыманні 
жылых памяшканняў. Таму некалі дыхтоўныя, 
яшчэ не старыя хаты развальваюцца на ва-
чах. Вось некалькі прыкладаў. У в. Астрэйкава 
пустуе хата, дзе жылі грамадзяне Вінідзіктаў 
і Царэнка. У гэтым жа населеным пункце 
на цэнтральнай вуліцы ў 1981 годзе яшчэ 
саўгасам ім. Углоўскага збудавана добрая ца-
гляная хата. Пражывала ў ім праблемная сям‘я 
Багатыровых. Застаўшыся адзін, гаспадар-
наймальнік перасяліўся ў суседнюю прыват-
ную хату, саўгасную ж пакрысе разбіраюць 
па дошцы, па цаглінцы. Але ўласнік так і не 
запытаў у  нядбайнага наймальніка, чаму той 
давёў хату да такога стану. А паміж іншым, 
гэта жыллё замацавана за непаўналетняй дач-
кой Багатыровых, якая цяпер выхоўваецца ў 
дзяржустанове. 

За апошнія некалькі гадоў Вымна знач-
на прырасло новымі дамамі, пабудаванымі 
за дзяржаўны кошт. Не сакрэт, што якасць 
будаўнічых працаў відавочна далёкая ад 
патрабаванняў, але ўласнік афіцыйна не 
падаваў ніводнай прэтэнзіі да забудоўшчыка.

Шэраг акуратных на выгляд хатак паўстаў 
уздоўж вуліцы Рыбаковской. Але падышоўшы 
бліжэй можна па вонкавым абліччы вызна-
чыць, дзе які гаспадар жыве. Хтосьці старанна 
ўладкоўвае сядзібу, іншы і не думае прыкла-
даць рук, каб хоць нешта падправіць. З такім 
стаўленнем  вельмі хутка новае жыллё можна 
давесці да ручкі. 

Не паспелі ад месца трагедыі 
ад‘ехаць пажарныя і машыны 
«хуткай дапамогі», як Аляк-
сандар Лукашэнка заявіў, што 
за выбух адказныя тыя, «каму 
не падабалася беларуская 
стабільнасць».

Адказы на пытанне: каму 
не падабаецца беларуская 
стабільнасць мусіць знайсці 
следства. Але адказ напрошва-
ецца сам па сабе: усю «маліну» 
псуюць «ворагі народу» – 
апазіцыя. Гэта яны вінаватыя ў 
тым, што ў краіне няма валюты, 
гэта яны разабралі з паліцаў 
тавары першай неабходнасці, 
гэта яны сапсавалі «далікатны» 
дыялог з Захадам за грошы таго 
ж самага Захаду.

«Не хачу нагадваць, хто яны» 
– звярнуўся да сілавікоў Лука-
шэнка. Ён ужо ўсё ведае, яму не 
трэба следства, яму проста трэ-
ба паперка, якую можна будзе 
потым праз сваіх папагандыстаў 
паказаць «пераканаўчай 
большасці».

Ды і пра якое рэальнае 
следства можа весціся гавор-
ка ў Беларусі? Хто яго будзе 
праводзіць? Тыя следчыя, якія 
даследавалі «факты» пра «ма-
савыя беспарадкі»і «спробу 

дзяржаўнага перавароту»? А 
судзіць вінаватых будуць тыя 
суддзі, якія давалі па некалькі 
гадоў турмы за прысутнасць на 
плошчы ў цэнтры Мінску?

Яшчэ ніводзін замах ці вы-
бух у Беларусі так і не быў рас-
крыты. У краіне, дзе ўсе сілы 
кінутыя на тое, каб змагацца 
з «кучкай адшчапенцаў» няма 
часу на тое, каб паклапаціцца 
пра сапраўдную бяспеку 
грамадзянаў.

 У галаве не ўкладваецца, як 
мачыма здзейсніць тэрарыстыч-
ны замах у 200-ах метрах ад 
Адмі-ністрацыі прэзідэнта, у са-
мым цэнтры сталіцы, у гадзіну 
пік.

Большасць лідараў апазіцыі ў 
краіне ізаляваныя, ці то ў тур-
ме, ці то пад хатнім арыштам, ці 
то за мяжой. Актывісты запало-
ханыя альбо таксама за кратамі. 
У такой сітуацыі толькі неадэк-
ватны чалавек будзе сцвяр-
джаць, што за выбухам стаіць 
апазіцыя. Апаненты сённяш-
няй ўлады не проста апошнія, 
але самыя апошнія, хто ў гэтым 
зацікаўлены, для іх – гэта про-
ста смерць. 

У Беларусі, фактычна, абвеш-
чана надзвычайнае становішча. 

Сілавікам загадана ўзмацніць 
меры бяспекі, «вывярнуць усё 
навонкі». 

Ролі раздадзеныя загаддзя. 
Знешні вораг – увесь заходні 
свет, а ў якасці «габрэяў» высту-
пяць нязгодныя з уладаю гра-
мадзяне. Усё класічна. Жоўтымі 
зоркамі «габрэі» ўжо пазнача-
ныя, наступны этап – абмежа-
ванне ў правах.

У краіне ўсталёўваецца та-
тальны страх. Пачынаецца па-
ляванне на ведзьмаў. Перад 
намі сапраўдная смута, якую 
мы не маглі сабе ўявіць нават 
пасля 19-га снежня. 

Старшыні КДБ Зайцаву Лу-
кашэнка даручыў высветліць, 
«каму было выгадна падарваць 
спакой у краіне». «Матэрыялаў 
ў вас павінна быць дастаткова», 
- сказаў кіраўнік краіны.

 Дзяржсакратару Савета 
бяспекі Мальцаву і кіраўніку 
МУС Куляшову ён даручыў як 
ніколі ўзмацніць меры бяспекі, 
выказаўшы упэўненасць, што 
насельніцтва паставіцца да гэ-
тага з разуменнем. Пры гэтым 
Лукашэнка не выключыў, што 
«гэты падарунак нам завезлі 
звонку».

13 красавіка а 5:00 раніцы 

злачынства было раскрыта, 
але вынікі аператыўнай працы 
ў многім сталіся нечаканымі. 
Датычнымі да тэракту 
апынуліся звычайныя людзі. 
«Жахліва, але факт: усе гэтыя 
нягоднікі, хто здзейсніў злачын-
ства, працавалі ў канкрэтных 
працоўных калектывах — хто 
токарам, хто электрыкам. Як 
мне далажылі следчыя, затры-
маныя прызналіся не толькі ў 
здзяйсненні тэрарыстычнага 
акту ў метро, але на іх сумленні 
і тэракты, учыненыя на Дзень 
Незалежнасці і ў Віцебску», — 
сказаў Лукашэнка.

І першае пытанне, якое 
ўзнікае пасля здзейсненага, 
–каму гэты выбух быў выгад-
ны? Няўжо за гэтымі трыма 
тэрарыстычнымі актамі стаіць 
нечае хваравітае захапленне 
чалавечымі пакутамі? Не ведаю 
дакладна, але ўжо адно тое, 
што пасля тэрарыстычнага акту 
народ найперш пачаў думаць 
пра сваю бяспеку, а не пра ад-
сутнасць свабоды, долараў і 
мяркуемую дэвальвацыю бе-
ларускага рубля, наводзіць на 
пэўныя развагі.

Рэдактар.

“ЧоРНы ПАНяДЗелАК”

•	 Каб	 атрымліваць	 кож-
ны	 нумар	 газеты	 «Покліч	 волі»	
паведаміце	 рэдакцыі	 аб	 гэтым	 –	
зрабіце	бесплатную	падпіску.	Калі	
не	жадаеце	атрымліваць,	то	так-
сама	патэлефануйце	ў	рэдакцыю.

•	 Рэдакцыя	 «Покліч	 волі»		
змяшчае	 бясплатныя	 абвесткі	
чытачоў	 выдання.	Дзеля	 размяш-
чэння	 абвесткі	 патэлефануйце	 ў	
рэдакцыю.

•	 Калі	 парушаны	 вашы	 пра-
вы	спажыўца,	працаўніка,	то	даем	
эфектыўныя	 парады	 па	 абаро-
не	 права	 і	 пошуку	 бясплатных	
юрыстаў.	 Звяртайцеся	 на	 адрас	
газеты	«	Покліч	волі	».

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	 –	 нашая	 падзяка.	
Словам,	сувенірам.

МеРКАВАННе РэДАКтАРА

ДэКлАРАцыі і РэАльНАСць

ЖыВі яК гАСПАДАР

Неяк пайшоў я на разборкі 
да знаёмага ідэолага, якога 
ведаю з тых часоў, калі дрэ-
вы былі вялікімі, а людзі–
прыстойнымі. Сам пайшоў, 
па добрай волі. Бо занадта 
старанна ён свае ідэалагічныя 
функцыі стаў выконваць су-
праць здаровага сэнсу. Пры-
ходжу, а ён сядзіць, значыць, з 
выглядам сумленнага чалаве-
ка: нічога не ведаю, нічога не 
скажу. Пагаварылі. Усё і раст-
лумачылася. Не спадабалася 
абодвум. Ён мне–пра тое, што 
мог бы, у прынцыпе, маім сва-
якам мяшаць жыць у гэтым го-
радзе, але не мяшае, я яму–пра 
розум, гонар, сумленне,–як 
былому вайскоўцу-палітруку 
савецкага разліву. Увогуле, 
сядзім, глядзім сябар на ся-
бра са злосцю. Ён на мяне–як 
Ленін на буржуазію, я на 
Яго–як пракурор на падслед-
нага. І тут яго «панесла». Ка-
рацей, здаў ён мне ўсю сваю 
ідэалагічную «маліну», усе за-

паветныя мары рэжыму.
Аказваецца, жыць яны 

збіраюцца вечна. І нават, як 
выказаўся мой ідэалагічны 
«сябар», калі я пражыву 120 
гадоў, чаго ён мне шчыра, так 
сказаць, жадае, то ўсё роўна не 
ўбачу «світанку дэмакратыі» ў 
Беларусі.

Вось, аказваецца, пра што 
ім марыцца на ідэалагічных 
семінарах у Менску! Ма-
быць, прыдворныя палітолагі 
паднапружыліся і нарадзілі 
суцяшальную для галоўнага 
ўластолюбцы тэорыю аб 
неўміручасці рэжыму, маўляў, 
народ беларускі такі, што мен-
тальна не прачнецца ніколі. 
І далей–па тэксце: Ну ды, ну 
ды. “Броня крепка і танкі наші 
быстры”.

Судзячы па ўсім, у краіне 
напруга не толькі з валютай, 
але і з уяўленнямі, бо далей: 
«Ваша слова, таварыш мау-
зер» яны ніколі не хадзілі.

А.Санаценка. 

Летась у Вымнянскім сельсавеце адбылося 5 
пажараў, на якіх загінулі 3 чалавекі. Двое загінулых 
пражывалі ў хаце, якая была прызнаная аварыйны-
ай. У памяшканні адключылі электра- і газазабеспя-
чэнне, але мераў па перасяленні жыхароў прынята 
не было.

Адной з прычынаў такой сітуацыі можна лічыць 
тое, што воданапорныя вежы не абсталяваныя 
прыладамі для забора вады пажарнай тэхнікай. 
Праблема водазабеспячэння ў Вымнянскім сельса-
веце стаіць вельмі востра. У в. Міхайлава у населе-
ным пункце не тое, што няма вадаёма, але 5 месяцаў 
у калонках яна адсутнічае наогул, бо «згарэла» 
помпа, якая качае ваду. А вось у в. Князі праблема 
іншага характару: з калонкі вада цячэ безупынна, а 
ў  Вымна на вул. Углоўскага прарыў водаправоднай 
трубы. Некалькі разоў спрабавалі гэтую прабле-
му выправіць  камунальнікі, але дарэмна. Зрэш-
ты, на скаргі грамадзянаў адказныя працаўнікі 
«Вітрайкамгаса» рэгулярна даюць адпіскі, але яны 
часцяком не адпавядаюць рэчаіснасці. І гэта абурае 
людзей мацней, чым непрыняцце мераў. 

ян Сведка.

без вады 
недалёка да бяды

Урачыстае богаслужэнне ўзначаліў 
архібіскуп Віцебскі і Аршанскі Дзімітрый.

Верхні храм сабора можа змясціць да 
5 тысячаў чалавек, хаця, вядома, у будні 
дзень гэтулькі людзей не набралася. 

Без малога 11 гадоў гараджане назіралі 
за будаўніцтвам, маліліся за ўсіх, хто будуе 
сабор. 

Пасля літургіі святары на чале з 
архібіскупам Віцебскім і Аршанскім 
Дзімітрыем і вернікі выйшлі на ганак, каб па 
старажытнай традыцыі на Дабравешчанне 
запусціць у неба галубоў. Прадстаўнікі ду-
хавенства і людзі радасна спявалі кандак 
Найсвяцейшай Багародзіцы. 

А перад пачаткам святочнай службы ад-
былася яшчэ адна знамянальная падзея–

сёння ўпершыню загучалі званы адразу на 
двух званіцах адноўленага сабора. Дзівосны 
звон плыў над Дзвіной, і гэтую радасць 
людзям дарыў адразу 21 звон. Упершыню 
сёння спяваў і пяцітонны благавеснік, які 
з’яўляецца самым вялікім у Беларусі. 

Асвячэнне сабора адбудзецца ўлетку, 
чакаецца, што ў Віцебск прыедзе Патрыярх 
Маскоўскі і ўсяе Русі Кірыла. Цяпер у са-
борным комплексе вядуцца завяршальныя 
працы па добраўпарадкаванні прылеглай 
тэрыторыі.

Наступнае богаслужэнне ў новым хра-
ме адбудзецца 17 красавіка, на Ўваход 
Гасподні ў Іерусалім (Вербная нядзеля), па-
чатак літургіі ў 10 гадзін. 

Аднак у мяне на душы застаўся адзін 

прыкры асадак: упершыню гэты храм быў 
збудаваны ўніятамі ў гонар святога Яза-
фата Кунцэвіча і выглядаў яшчэ больш 
велічна, чым зараз. Вялізны залачоны ку-
пал пастаўлены ў сярэдзіне даху пазбавіў 
сабор той лёгкасці і гатычнай ўзнёсласці, 
якая існавала першапачаткова. Больш 
высокі і круты дах у форме крыжа надаваў 
непаўторную прывабу культаваму будынку. 
Да таго ж  у горадзе праваслаўныя ўзнавілі 
за дзяржаўны кошт усе былыя ўніяцкія хра-
мы, а віцебскія ўніяты знайшлі сабе прыту-
лак у звычайнай хаце, перабудаванц пад 
царкву. Як вядома, для сённяшняй дзяржа-
вы сярод вернікаў ёсць вернікі правільныя, 
а ёсць яшчэ больш правільныя.

якаў Дрозд.

У Свята-Успенскім кафедральным саборы Віцебску 7 кастрычніка, на свята Дабравешчання Найсвяцейшай Багародзіцы 
ўпершыню пасля аднаўлення адслужылі літургію. 

8 красавіка міліцэйскі канвой 
даставіў актывіста ў ізалятар 
часовага ўтрыманьня пасьля 
выпіскі са шпіталя, дзе Кавален-
ка лекаваўся ў кардыялягічным 
аддзяленьні.

“Літаральна на ганку ў 
кагосьці зь міліцыянтаў 
зазваніў мабільны тэлефон, і 
пасьля непрацяглай размовы 
мне заявілі, што я вольны да 
таго часу, пакуль будуць раза-
браныя мае скаргі ў пракурату-
ру. Я мяркую, паўплывалі яшчэ і 
мае галадоўкі пратэсту, абвеш-
чаныя пасьлядоўна 25 сакавіка 
і 1 красавіка”, — паведаміў 
“Свабодзе” віцебскі актывіст 
КХП БНФ.

Пакуль Сяргей Каваленка 
галадоўку спыняе. Але не вы-
ключае, што зноў абвесьціць 
яе ў тым выпадку, калі яму ўсё 
ж прыйдзецца даседжваць 
апошні арышт.

Спадар Каваленка 
адгаладаваў больш за 10 су-
так, пратэстуючы супраць 
несправядлівых, на ягоную 
думку, затрыманьняў і арыштаў. 
Першы арышт ён адбыў з 25-
га сакавіка па 1 красавіка — 
актывіста пакаралі за тое, што 
выйшаў у цэнтар Віцебску з 
трыма бел-чырвона-белымі 
сьцягамі. Усе гэтыя сем дзён ён 
адгаладаваў, а потым абвясьціў 
і наступную галадоўку — калі 

яго затрымалі на выхадзе з ІЧУ 
і далі яшчэ 15 сутак арышту.

Крымінальна-выканаўчая 
інспэкцыя зноў накіравала 
Сяргея Каваленку ў ізалятар 
часовага ўтрыманьня за пару-
шэньне рэжыму: актывіст адбы-
вае так званую “хатнюю хімію” 
— тры гады абмежаваньня 
волі “ўмоўна” — пасьля вывеш-
ваньня бел-чырвона-белага 
сьцяга на навагодняй ёлцы. 
Парушэньнем была прызнана 
акцыя са сьцягамі напярэдадні 
Дня Волі, але Каваленку дагэ-
туль ня выдалі пастанову на 
апошні арышт. Падчас гэтага 
апошняга арышту ён трапіў у 
шпіталь, бо далі сябе знаць на-

ступствы шматдзённага гала-
даваньня.

Актывіст напісаў у пракура-
туру некалькі скаргаў з пры-
чыны беспадстаўнага, як ён 
лічыць, зьняволеньня. Скаргу 
на імя пракурора Віцебскай 
вобласьці з патрабаваньнем 
спыніць перасьлед Сяргея 
Каваленкі напісаў і віцебскі 
апазыцыянэр Барыс Хамайда. 

Паводле вынікаў разбору 
будзе прынята рашэньне, ці за-
конным было апошняе затры-
маньне і ці вернецца Сяргей 
Каваленка ў ізалятар часовага 
ўтрыманьня.

Радыё Свабода.

сяргея КаваленКу 
нечаКана адПусьцілі 
з-Пад арышту

ПеРшАя літУРгія

трэці ў вобласці 
вучэбны планетар

Сёння ў гэтым будынку, па-
будаваным не па тыпавым пра-
екце, вучацца 380 дзяцей і пра-
цуюць 73 педагогі, дзякуючы 
якім на працягу апошніх пяці 
гадоў па выніковасці і якасці 
адукацыі школа займае першае 
месца ў раёне.

Нядаўна тут адкрылі трэці 
ў вобласці вучэбны планетар. 
Гэта стала своеасаблівым па-
дарункам у дзень паўналецця 
новага будынка ўстановы 
адукацыі. На адкрыцці зорнай 
залы сабраліся шматлікія госці, 
сярод якіх сябры школы, калегі 
і шэфы. 

Каб убачыць Сусвет зну-
тры, стваральнікам планетара 
спатрэбілася каля двух гадоў. 
За дапамогай звярнуліся да 
вядомага астранома, выклад-
чыка ВГУ імя П.М. Машэрава Ў. 
Голубева. У Ноўкінскай школе 
Ўладзімір Аляксандравіч вяд-
зе факультатыў па астраноміі. 
І гэта яго не першы досвед у 
стварэнні планетараў. 

Умелыя рукі настаўніка 

працоўнага навучання О. 
Машуціна звялі выдаткі да 
мінімуму. Не апошнюю ролю ў 
стварэнні апарата для зорнага 
неба задыграў і 11-класнік А. 
Маркевіч. Аднойчы, адкрыўшы 
для сябе рамантыку Сусвету, 
ён назаўжды закахаўся ў яе. 
Аляксей не толькі захапляецца 
зоркамі, ён вывучае нябесныя 
свяцілы і прымае ўдзел у наву-
ковых канферэнцыях. Школьнік 
заваяваў дыплом III ступені на 
алімпіядзе па астраноміі, ад-
значаны пахвальным лістом за 
актыўны ўдзел у XVII абласной 
алімпіядзе па гэтым прадмеце.

Стаць бліжэй да зорак да-
паможа і тэлескоп–падарунак 
установе адукацыі ад ААТ «Ру-
дакова». Плануецца на даху 
Ноўкінскай школы абсталя-
ваць назіральную пляцоўку, 
на якой ён і будзе ўсталяваны. 
У дзень нараджэння ўстановы 
адукацыі тэлескоп выставілі на 
ўсеагульны агляд на школьным 
двары, і ўсё жадаючыя змаглі 
паглядзець на сонца.

Віцебскі апазыцыянэр паведаміў, што яго адпусьцілі з 
ізалятара часовага ўтрыманьня, дзе ён мусіў дабыць 12 су-
так арышту. Сам ён мяркуе, што да гэтага прычыніліся ягоная 
галадоўка і шэраг скаргаў у пракуратуру.

тутэйшая ідэалогія 
збіраецца жыць 
вечна

ДэМАКРАтыЧНы РУХ

НАшА СПАДЧыНА

Калі будавалі, 
недапрацавалі

яшчэ ў лістападзе 2010 года з правага боку 
трэцяга пад‘езда дома №28 па вуліцы цэнтраль-
ная ў г. п. Руба пайшла расколіна. З трох трохпа-
каёвых кватэраў адразу былі эвакуяваны жыха-
ры з выдзяленнем аналагічнага па планіроўцы 
жытла ў Віцебску.

Між іншым, яшчэ дзясятак гадоў назад, каля дома, 
які належыў ААТ «Даламіт», пад правым краем дома 
пачала асядаць глеба. Гадоў пяць таму сітуацыя па-
горшылася, і тады падрадчыкі ЖЭУ паспрабавалі 
ўмацаваць у гэтым месцы падмурак. Але гэта толькі 
паскорыла прасяданне глебы. У сакавіку бягуча-
га года літаральна за 2-3 дні рог дому пагрозліва 
нахіліўся: расколіна вырасла да 5-20 сантыметраў. 

Некалькі дзён назад працоўныя будаўнічай 
арганізацыі ААТ «473-й УНР» акуратна «паклалі» 
частку пад‘езда, іншую частку абрынулі з дапамогай 
бетонных перакрыццяў.

У чым жа крыецца прычына аварыйнага стану 
дома № 28? 

Справа ў тым, што мястэчка Руба традыцыйна 
лічылася па-сейсмічнаму нядобранадзейным. Жы-
хары адчуваюць, як скалынаецца ўсё вакол падчас 
выбухаў даламітавай скалы. І такія выбухі адбыва-
юцца вельмі часта. На мой погляд, гэта паўплывала 
на ход плыні грунтовых вод, якія размылі глебу пад 
пад‘ездам.

Да пачатку наступнага ацяпляльнага сезону 
працоўныя ААТ «473-й УНР» плануюць канчаткова 
разабраць абломкі, уцяпліць сцяну «термашубай» і 
пакрыць пластам тынкоўкі.

Ян Сведка.

ЖыццёВы ДоСВеД

Зімовы сад, экалагічны клас са звяркамі, вялікая спар-
товая зала з трэнажорамі, басейн, кабінет рытмікі–18 гадоў 
назад навучэнцы Ноўкінскай школы аб гэтым маглі толькі 
марыць. 

ВыРАшыМ ПРАБлеМУ

ДоўгАЧАКАНАя ПАДЗея

У Білева 2 красавіка адбылася значная падзея 
–у мікрараёне адкрылася першая буйная крама. 
Уладальнік гандлёвага аб‘екта–сумеснае закрытае ак-
цыянернае таварыства «Фірма «Амега». 

Новы гандлёвы аб‘ект стаў выдатным падарун-
кам жыхарам мікрараёна. Па асартыменце тавараў 
крама зможа задаволіць пажаданні нават самых 
патрабавальных пакупнікоў. Кошты ў асноўным не 
адрозніваюцца ад іншых крамаў. У гандлёвай зале 7 
касавых апаратаў, так што верагоднасць узнікнення 
чэрг невялікая. У краме ёсць свая кулінарыя, дзе рых-
туюць паўфабрыкаты, кандытарскую выпечку і хлеб. 

Прыемна ўразіў багаты выбар гародніны, садавіны 
і зеляніны, які ёсць далёка не ў кожнай краме нават 
у цэнтры Віцебску. У прыватнасці, у Білева ў пер-
шы дзень працы крамы можна было купіць салату, 
лук-парэй, звычайны зялёны лук, пятрушку, кроп,  
памідоры чэры, цукіні, баклажаны і розную капусту–
кальрабі, каляровую, чырвонакачанную, белакачан-
ную, савойскую, пекінскую. 

Першых пакупнікоў крамы чакалі неспадзеўкі–
падарункі і латарэя. 

у білева адкрылася 
першая буйная 
крама

У цэНтРы ўВАгі

«Людзі паміраць будуць на вуЛіцы»

Чалавечыя страты навідавоку, хаця прычына 
зьяўляецца незразумелай. 

Палітычны гвалт у Беларусі – справа рэдкая, 
хаця і не невядомая. Дзесяць гадоў таму чатыры 
чалавекі прапалі бязь вестак. Лічыцца, што яны 
былі забітыя ўладамі. З таго часу дэманстрацыі 
апазыцыі рэгулярна груба здушваліся, але най-
горшае, што адбывалася, гэта зламаныя косьці, а 
ня трупы. У выніку таямнічага выбуху ў 2008 год-
зе дзясяткі людзей былі параненыя. Ніхто ня ўзяў 
на сябе адказнасьці. 

У іншых краінах цень падазрэньня ў такіх 
выпадках адразу падае на ісламістаў. Але тут 
іх дачыненьне малаімавернае. Беларусь за-
сталася ўбаку ад вайны Расеі ў Чачні, таму не 
выклікае гневу джыгадыстаў. Яна ня мае значнай 
колькасьці мусульманскага жыхарства. Да таго 
ж тэрарысты з Паўночнага Каўказу, як правіла, 
тэрарысты-сьмяротнікі. 

Цяжка меркаваць, што за гэтым можа стаяць 
апазыцыя. Гэта не дэстабілізуе рэжым і нясе 
велізарную рызыку для злачынцаў. І гэта зусім 
не адпавядае характару беларускай апазыцыі. 
Беларускія апазыцыянэры маюць шмат недахопаў: 
яны занадта любяць выступаць на канфэрэнцыях 
на Захадзе, яны занадта неактыўныя, калі гавор-
ка ідзе аб правядзеньні палітычных кампаніяў 
дома. Але самае горшае, што можна сказаць пра 
іх, – гэта тое, што яны маюць маргінальны, але 
зусім не забойчы характар. 

Больш імаверным кандыдатам зьяўляюцца 
экстрэмісцкія рухі. Беларусь ня мае рэальнай 
традыцыі палітычнага радыкалізму. У Расеі ёсьць 
скінгэды і нават нэанацысты. Такія групы маюць 
нязначныя адгалінаваньні ў Беларусі. Магчыма, 
адно зь іх вырашыла прадэманстраваць свае 
здольнасьці. 

Расколы ўнутры рэжыму – гэта таксама магчы-
мая вэрсія. Арышт у сьнежні 2010 году кіраўніка 
вайскова-паветраных сілаў Ігара Азаронка заста-
ецца таямніцай і, можа быць, абурыў яго сяброў. 
Некаторыя аналітыкі гавораць пра існаваньне 
канкурэнцыйных фракцыяў маладых і старых 
“ваўкоў” (сяброў прэзыдэнтавага сына Віктара 
Лукашэнкі, з аднаго боку, і старых кадраў КДБ, з 
другога). 

Іншы аналіз гаворыць, што тэракт зладзіла 
фракцыя ва ўладзе, якая хоча падштурхнуць 
Беларусь да большага закручваньня гаек і адда-
леньня ад Захаду. 

Такімі таемнымі ўнутранымі махінацыямі, вя-
дома, можна растлумачыць амаль усё. Але было 
б нядрэнна мець некаторыя доказы. А зь імі скла-
дана. Пасьля выбуху 2008 году быў адпраўлены 
ў адстаўку ўплывовы каардынатар службаў 
бясьпекі Віктар Шэйман. Але існуе меркаваньне, 
што Лукашэнка звольніў бы Шэймана ў любым 
выпадку. І дзіўнай здаецца гіпотэза, што ўлада 
будзе кідаць бомбы, каб апраўдаць кадравыя 
перастаноўкі.

Цяпер выказваецца думка, што выбух павінен 
быў адвесьці ўвагу грамадзтва ад эканамічных 
праблемаў краіны.

Апазыцыя асьцерагаецца, што выбух бу-
дуць выкарыстоўваць у якасьці падставы для 
яе ўціску. І гэта ў прынцыпе магчыма. Выбух 
2008 году стаў падставаю для кампаніі масавага 
зьняцьця адбіткаў пальцаў. Але ўлады і бяз гэта-
га распраўляюцца з апазыцыяй, і незразумела, 
якой дадатковай падставай зьяўляецца выбух. 
У 1999 годзе выбухі дамоў у Маскве і іншых га-
радох Расеі спарадзілі паніку, наступствам якой 
– выпадкова ці не – стала тое, што новы прэм’ер-
міністар Уладзімер Пуцін нечакана стаў самым 
папулярным палітыкам у краіне. Але спадар Лу-
кашэнка ўжо папулярны. 

У выніку застаецца лябірынт люстэркаў. Ці 
гэта зрабілі ўлады, каб дыскрэдытаваць апа-
зыцыю? Ці апазыцыя зрабіла гэта ў надзеі, што 
віна будзе ўскладзеная на ўлады? Ці гэта ра-
сейцы, унівэрсальныя ліхадзеі для некаторых 
тэарэтыкаў змовы? Ці рэжым зрабіў гэта, каб 
падкрэсьліць пагрозу ад «экстрэмістаў» або каб 
ускласьці віну на замежнікаў? Ці гэта НАТО: урэш-
це, калі Захад бамбуе Лібію, дык чаму б не Бела-
русь? Тлумачэньні робяцца ўсё больш абсурдным 
і непераканаўчымі.

Факт тое, што выбух быў выкананы прафэсійна. 
Лукашэнка зьвязаў выбух 11 красавіка з выбухам 
у 2008 годзе, сказаўшы: «Гэта, магчыма, зьвёны 
аднаго ланцуга». Ён спытаўся, хто можа атрымаць 
выгаду ад падрыву стабільнасьці, і дадаў: «Я не 
выключаю, што гэта быў падарунак з-за мяжы». 

Палітыка ў Беларусі заўсёды была непразры-
стая. Цяпер пралітая нявінная кроў робіць яе 
цёмнай і злавеснай. 

Радыё Свабода
Брытанскі часопіс The Economist прапа-

нуе свой аналіз абставінаў, прычынаў і маг-
чымых наступстваў тэрарыстычнага акту ў 
Менску 11 красавіка. 

зачем луКашенКо 
взял ребенКа на 
место тераКта?

Сообщение президентской пресс-
службы обескураживает. Вот цитата из 
текста, появившегося на официальном 
сайте главы Беларуси: «Глава государ-
ства немедленно прибыл на станцию 
метро «Октябрьская», спустился вниз 
на платформу и вместе с сыном возло-
жил живые цветы к месту взрыва. Это 
были первые цветы в память жертв те-
ракта». 

Сходу возникает вопрос: в сложив-
шейся ситуации обязательно было 
уточнять, что цветы от Александра Лу-
кашенко были первыми возложенными 
в память жертв теракта? Или у нас ина-
че нельзя: глава государства должен 
быть №1 всегда и во всем: на хоккейной 
площадке, «Минской лыжне» и с цвета-
ми на месте теракта???

Но еще большее недоумение вызы-

вает явление Лукашенко на «Октябрь-
скую» с младшим сыном Колей. Еще раз 
вчитаемся в сообщение президентской 
пресс-службы: «…вместе с сыном воз-
ложил живые цветы к месту взрыва… 
Президент попросил увести Николая 
наверх, чтобы ребенок не увидел ужас-
ную картину трагедии».

Во-первых, если цветы возлагали к 
месту взрыва, то «ужасную картину тра-
гедии» мальчик уже видел. Во-вторых, 
зачем вообще было брать ребенка на 
место теракта??? Лукашенко полагал, 
что там будет что-то подходящее для 
детских глаз?

Всё это оставляет очень неприятное 
послевкусие. Время и место для пиа-
ровских «выходов в свет» с сыном надо 
бы выбирать аккуратнее.

Вадим ливнев.

ТЕРАКТ РАСКРыТ, ВИНОВНыЕ НАйДЕНы И УЖЕ ВО ВСЕМ СОЗНАЛИСь. ТОЧКА В 
ДЕЛЕ ПОСТАВЛЕНА. ИЛИ ЭТО ТОЛьКО НАЧАЛО БОЛьШОй ЗАЧИСТКИ? ОБВИНЯЯ 
ОППОЗИЦИю В «ПЛЯСКЕ НА КОСТЯХ», ВЛАСТИ ПРИ ЭТОМ БЕЗ ЗАЗРЕНИЯ СОВЕСТИ 
РЕШАюТ НАСУщНыЕ ЭКОНОМИЧЕСКИЕ ПРОБЛЕМы. ВЕРНЕЕ, НЕ РЕШАюТ, А ЗА-
СТАВЛЯюТ ЗАМОЛЧАТь ТЕХ, КТО РИСКУЕТ ОБ ЭТИХ ПРОБЛЕМАХ НАПОМНИТь. 

В среду Александр Лука-
шенко, заслушивая до-
клад о ходе расследо-

вания теракта, констатировал: 
«преступление раскрыто». По его 
словам, «чекистам и милиции по-
надобились сутки, чтобы прове-
сти блестящую операцию и без 
шума и трескотни задержать ис-
полнителей». 

— Главное — мы знаем, кто и 
как совершил этот теракт. Пока 
не известно зачем. Но и это станет 
известно, — заявил Лукашенко. 

Действительно, очень хочется 
верить, что общественности ско-
ро продемонстрируют все нео-
споримые доказательства вины 
подозреваемых, и они получат 
по заслугам. Увы, полностью дис-
кредитировавшая себя судебно-
правовая система в нашей стране 
до последнего заставляет сомне-
ваться в том, что получат по заслу-
гам именно те и именно за то. Уж 
очень много «дохлых крыс» нам 
подкинули «доблестные» органы 
сыска. 

Теперь, когда чекисты «без 
шума и трескотни» за сутки оты-
скали виновных, вопросов поя-
виться еще больше. Уже известно, 
что «задержанные признались во 

взрывах в День независимости в 
2008 году в Минске и ранее в Ви-
тебске». Как, в общем, и известно, 
что, попадая в руки наших спец-
служб, любой может признаться 
там хоть в убийстве Кеннеди. К 
тому же известно, что в 2005 году 
уже находили «двух охламонов» 
(так их назвал президент), кото-
рые тоже успели тогда во всем 
признаться. 

Никто не говорит, что сейчас за-
держаны невиновные люди (для 
этого мы не располагаем соответ-
ствующими фактами), но многие 
независимые эксперты предосте-
регают: как бы — в рвении отра-
портовать любой ценой — вино-
вных в трагедии не «назначили». 

Главным остается еще один 
вопрос: кому и зачем это надо? 
Свою лепту в расследование внес 
и Александр Лукашенко, поручив 
допросить «отдельных оппозици-
онных политиков» (судя по всему 
из тех, кому посчастливилось по-
сле 19 декабря остаться на свобо-
де). 

— Необходимо расследовать 
все заявления деятелей от поли-
тики, которые обвиняли кого не 
лень. Сегодня мы ищем соучаст-
ников и заказчиков. Может, эти 

деятели от “пятой колонны” рас-
кроют карты и укажут, кто зака-
зал, — потребовал президент и 
подчеркнул: — Всех допросить, 
несмотря ни на какие вопли и 
стоны зарубежных страдальцев. 
Материалы есть.

Что это за «материалы» гла-
ва государства, естественно, не 
уточнил. Но можно не сомневать-
ся, что при необходимости они 
обязательно «найдутся». 

Кстати, комментируя на «Эхо 
Москвы» произошедшее в Мин-
ске, Антон Орехъ отмечал: «Об 
истинных причинах мы сможем 
судить косвенно по дальнейше-
му развитию событий. Если, на-
пример, Лукашенко использует 
теракт для дальнейшего разгро-
ма оппозиции, ликвидации даже 
формальных свобод – то вот вам, 
пожалуйста, готовая версия, что 
взрыв был выгоден только Лука-
шенко».

Оставим, пожалуй, это утверж-
дение без комментариев. Тем бо-
лее что сейчас за любые “измыш-
ления” на эту тему виновные будут 
нести уголовную ответственность. 
Об этом сегодня также недвус-
мысленно дал понять президент. 
Причем, говоря о теракте, хватил 

куда шире. 
— Любая паника, в том числе 

по поводу продовольствия, валю-
ты, должна пресекаться. За рас-
пространение клеветнических 
измышлений виновные понесут 
уголовную ответственность.

Господи, неужели подсолнеч-
ное масло, пустые обменники и 
теракт в метро – звенья одной 
цепи? И кто после этого спеку-
лирует на человеческом горе? 
Обвиняя оппозицию в “пляске на 
костях”, власти при этом без за-
зрения совести решают насуще-
ные экономические проблемы. 
Вернее, не решают, а заставляют 
замолчать тех, кто рискует об этих 
проблемах напомнить. 

Но от того, что газеты переста-
нут писать про пустые обменни-
ки, валюта в стране не появится, а 
трагедия, унесшая жизни 12 чело-
век и покалечившая сотни судеб, 
меньшей не станет. Впереди будет 
еще много возможностей распра-
виться с инакомыслящими и зат-
кнуть экномические дыры про-
пагандистской риторикой. Сейчас 
время для популизма выбрано не 
самое удачное. 

Павел Дмитриев.

Пляска на костяхгАлоўНАя ПАДЗея свет Пра беларусь

тэрарызм 
Прыходзіць у менсК 

ДэМАКРАтыЧНы РУХ

 Салідарнасць 
У расійскай газеце «Завтра» 

апублікаваная трэцяя частка стэ-
награмы з сустрэчы Аляксандра 
Лукашэнкі з рэдактарамі расійскіх 
СМІ, якая адбылася 18 сакавіка. У 
інтэрв’ю, акрамя іншага, кіраўнік 
дзяржавы дэ-факта прызнаў, 
што разглядае нашу краіну, як 
асабістую ўласнасць.

Галоўны рэдактар гэтага 
выдання Аляксандр Праханаў 
апублікаваў новыя старыя заявы 
Лукашэнкі, якія да гэтага часу не 
фігуравалі ў СМІ.

— Наша адзінства і наша 
сяброўства — святое, нікому не 
дазволена гэта разбурыць. І калі 
хто-то паспрабуе, будзе дрэнна. 
У нас паспрабавалі некаторыя, 
але народ іх смeл, абраўшы па-
цана першым прэзідэнтам. Я што, 
заслугоўваў гэта? Не, — агучыў 
Лукашэнка, са спасылкай на 
«Заўтра» паведамляюць naviny.
by.

Сыходзіць з пасады кіраўніка 
дзяржавы Аляксандр Лукашэн-
ка не хоча нават праз 17 гадоў: 
“ Ёсць тыя, якія разважаюць так: 

хопіць. Гэта няправільнае разва-
жанне з майго пункту гледжання 
— хопіць ці не хопіць. Што зна-
чыць «хопіць»? Я — не пенсіянер, 
нават калі і пенсіянер, я здаро-
вы, ну чаму не працаваць? Усе 
лічаць, што прэзідэнт — гэта як 
цар. Але гэта не цар. Гэта чала-
век, які павінен наперадзе ўсіх 
бегчы і шмат рабіць у Беларусі. 
Разважаюць «ну хопіць», тыя, якія 
думаюць, што пабыў ва ўладзе, 
атрымаў сваё, няхай цяпер іншыя 
атрымаюць. Гэта няправільныя і 
шкодныя развагі.” 

“У мяне, акрамя краіны, нічога 
няма,” — настойвае ён.

Больш таго, будучыня Беларусі 
без Лукашэнкі яму ўяўляецца 
апакаліптычным: “Таксама думаю: 
вось сыдзеш, прыватызуюць всe: 
ахова здароўя, медыцыну… Людзі 
паміраць будуць на вуліцы.”

Ну і на закуску Аляксандр 
Лукашэнка дэ-факта прызнаў, 
што разглядае нашу краіну, як 
асабістую ўласнасць. — Папрака-
юць: Лукашэнка прыватызуе Бе-
ларусь… Але гэта мая Беларусь.

НАш КіРАўНіК

мілінКевіч Пра 
настуПствы 
тэраКту ў мінсКу

«Гэта тэракт не проста каб запалохаць, каб нешта 
разваліць, гэты тэракт прадугледжвае пэўны ланцу-
жок дзеянняў. Пасля такога тэракту ўлады, напэўна, 
прымуць жорсткія меры, магчыма, і далейшыя рэпрэсіі 
супраць дэмакратычнай супольнасці», – мяркуе Аляк-
сандр Мілінкевіч.

 Аляксандр Лукашэнка заявіў учора, што ведае 
злачынцаў. Ці быў гэта намёк на прадстаўнікоў 
апазіцыі?

«Я не думаю, што адзінаю мэтаю такога тэракту 
быў чарговы віток рэпрэсіяў. Тут размова ідзе пра 
геапалітычны выбар Беларусі. Я не выключаю замеж-
нага следу, таму што сапраўды Беларусь мусіць зрабіць 
цывілізацыйны выбар, і такія тэракты могуць моцна 
паўплываць на тое, што з намі будзе праз год, праз дзе-
сяць. Толькі следства адкажа на гэтыя пытанні. Сёння я 
ведаю адно – гэта вялізарная трагедыя для беларуска-
га народу і сёння сапраўды мы ў шоку», – сказаў Аляк-
сандр Мілінкевіч у інтэрв’ю «Белсату».

НАшА ўлАДА

У БеларУсі дыскрымінУюць БеларУскамоўных
Радыё «Свабода»
Дзярждэпартамент ЗшА абнародаваў штогадовую справаздачу аб стане правоў 

чалавека ў свеце ў 2010 годзе. Частка справаздачы, прысвечаная Беларусі, змяшчае 
выразна крытычныя ацэнкі.

Прапануем вашай увазе прэамбулу беларускага раздзелу з невялікімі 
скарачэннямі.

На працягу года ўлады 
працягвалі рабіць частыя 
і сур’ёзныя злоўжыванні 
ў палітычнай сістэме, у 
якой дамінуе прэзідэнт і 
якая не мае стрыманняў і 
процівагаў.

Улады адмовілі грамад-
зянам у праве на змену 
свайго ўраду, маніпулюючы 
на прэзідэнцкіх выба-
рах 19 снежня, каб вы-
ключыць сур’ёзны выклік 
дзейнаму прэзідэнту. 
Правядзенню выбараў 
не хапала незалежнасці і 
бесстароннасці; апазіцый-
ныя кандыдаты апынуліся 
ў няроўных умовах і мелі 
абмежаваныя магчымасці 
ў СМІ; падлік галасоў 
адзначаўся адсутнасцю 
транспарэнтнасці.

Сілы бясьпекі збівалі за-
трыманых і пратэстоўцаў, 
ужывалі празмерную 
сілу для разгону мірных 
дэманстрантаў і, паводле 
некаторых паведамленняў, 
ужывалі катаванні ў працэсе 
следства. 

Разгон дэманстрацыі 
пасля выбараў 
закончыўся арыштамі 
больш за 700 актывістаў 
ды крымінальнымі 
абвінавачаннямі су-
праць пяці кандыдатаў 
у прэзідэнты і шматлікіх 

актывістаў і журналістаў. 
Паступалі паведамленні 
аб жорсткім абыходжаньні 
са зняволенымі, умо-
вы ўтрыманьня ў турмах 
заставаліся надзвычай 
цяжкімі. Улады праводзілі 
самавольныя арышты і 
затрыманні грамадзянаў за 
крытыку афіцыйных асобаў, 
за ўдзел у дэманстрацы-
ях і з іншых палітычных 
прычынаў.

Беспакаранасць застава-
лася сур’ёзнай праблемай. 

Судовай уладзе не хапа-
ла незалежнасці, яна цяр-
пела ад неэфэктыўнасці 
і палітычнага ўмяшання; 
вынікі судовых справаў 
часта былі прадвызнача-
ныя, а шматлікія працэсы 
праводзіліся за зачыненымі 
дзвярыма.

Улады працягвалі пару-
шаць права грамадзянаў на 
недатыкальнасць прыват-
нага жыцця, абмяжоўвалі 
актыўнасць лідэраў 
апазіцыйнай моладзі прызы-
вам на вайсковую службу.

Улады далей абмяжоўвалі 
грамадзянскія свабо-
ды, уключаючы свабоду 
слова, друку, сходаў, аса-
цыяцый, рэлігіі і свабо-
ду перамяшчэння. Улады 
канфіскоўвалі друкаваныя 
матэрыялы актывістаў гра-

мадзянскай супольнасці 
і не дазвалялі незалеж-
ным СМІ распаўсюджваць 
інфармацыю і матэрыялы.

Урад па-ранейшаму 
перашкаджаў або не 
дазваляў дзейнічаць 
рэлігійным групам, якія не 
належалі да Беларускай 
праваслаўнай царквы, часам 
штрафаваў або дэпартаваў іх 
кіраўнікоў за богаслужэнні.

Карупцыя ўва ўсіх галінах 
улады працягвала быць пра-
блемай. Улады пераследавалі 
і штрафавалі няўрадавыя 
арганізацыі і палітычныя 
партыі, адмаўлялі многім 
з іх у рэгістрацыі і потым 
пагражалі ім крымінальным 
пераследам за дзейнасьць 
без рэгістрацыі.

П р а я ў л я л а с я 
дыскрымінацыя ў 
дачыненьні да асобаў з 
абмежаванымі фізычнымі 
магчымасцямі, цыганоў, 
этнічных і сэксуальных 
меншасцяў, асобаў зь ВІЧ / 
СНІДам, і да тых, хто імкнуўся 
выкарыстоўваць белару-
скую мову.

Улады пераследавалі і час 
ад часу звальнялі чальцоў 
незалежных прафсаюзаў, 
сур’ёзна абмяжоўваючы 
магчымасці працоўных ства-
раць і ўступаць у незалеж-
ныя прафсаюзы.

сенсацыйныя змены 
ў геапалітычных 
арыентацыях беларусаў

АФІЦыйНы МІНСК ВыСТУПІЎ КАТЭГАРыЧНА СУПРАЦь МІЖНАРОДНАГА 
РАССЛЕДАВАННЯ ПАДЗЕй 19 СНЕЖНЯ 2010 ГОДА ПАД ЭГІДАй АБСЕ.

Апытанне выявіла пагаршэнне 
эканамічнага самаадчування беларусаў. 
Больш людзей лічаць, што іх дабрабыт 

знізіўся за апошні час. З нарастаннем эканамічных 
праблем зніжаецца і давер да Аляксандра 
Лукашэнкі. Пяць гадоў таму, пасля папярэдніх 
выбараў, яму давяралі 60% апытаных. На 
сёння гэтая лічба ўпала ніжэй за палову 
— да 47%.

Прыкладна 50 на 50 
размеркаваліся ацэнкі таго, ці 
правільна дзейнічалі ўлады 19 
снежня.

Палова апытаных лічыць, 
што ўлады слушна спынілі 
спробу дзяржаўнага перава-
роту. Другая палова мяркуе, 
што адбыўся разгон мірнай 
акцыі пратэсту.

Але самае галоўнае, што кан-
статуюць сацыёлагі: няўхільнае 
ўмацаванне еўрапейскага выбару.

На сёння ўжо больш за 50% апыта-
ных упэўнена выступаюць за еўрапейскі выбар 
Беларусі. Доля прыхільнікаў саюза з Расіяй упала 
да 30%.

Пасля выбараў 2006 года на пытанне: «Калі б 
цяпер у Беларусі праводзіўся рэферэндум з пы-
таннем, ці ўступаць Беларусі ў Еўрапейскі Саюз, 
якім быў бы Ваш выбар?» «За» адказалі 31%, 
а «супраць» — 49%. Сёння гэтыя суадносіны 

памяняліся да наадварот. 49% супраць 30%.
У 2006 годзе на пытанне: «Калі б сёння праходзіў 

рэферэндум аб’яднанні Беларусі і Расеі, як бы Вы 
прагаласавалі?» за аб’яднанне выступалі 42%, а 
супраць аб’яднання — 38%. Сёння за аб’яднанне 
з Расіяй засталася абсалютная меншасць: 29%, а 

53% супраць.
А вось як дыяметральна змяніліся 
адказы на пытанне: «Калі б давяло-

ся выбіраць паміж аб’яднаннем з 
Расіяй і ўступленнем у Еўрапейскі 
Саюз, што б Вы выбралі?» Пяць 
гадоў таму аб’яднанне з Расіяй 
выбралі 56%, а ўступленне ў 
Еўразвяз — 29%. Сёння гэтыя 
суадносіны складаюць 31 да 
50%.

Як высветлілася, толькі 40% 
рэспандэнтаў лічаць, што на 

нядаўніх выбарах Аляксандар 
Лукашэнка набраў столькі галасоў, 

колькі абвясціла Ярмошына.
А вось 24% беларусаў упэўнены, што 

цяперашні кіраўнік дзяржавы не набраў большасці 
галасоў. Яшчэ 35% мяркуюць, што за Лукашэнку 
прагаласавала большасць, але ўсё ж ён набраў 
менш галасоў, чым яму налічыў ЦВК. Такім чынам, 
каля 60% беларусаў думаюць, што ўлада ў той ці 
іншай ступені сфальшавала вынікі выбараў.

Мікола Бугай. 

МЗС Беларусі адрэагаваў на ініцыятыву 14 
краін АБСЕ правесці міжнароднае расследаванне 
падзей 19 снежня. Мінск не прызнае «маскоўскі 
механізм» арганізацыі.

Вялікабрытанія і трынаццаць іншых краін — 
сябраў Арганізацыі па бяспецы і супрацоўніцтве 
ў Еўропе заклікалі Беларусь да супрацоўніцтва 
з місіяй міжнародных экспертаў, закліканай са-
браць факты для расследавання дзеянняў, звяза-
ных з падаўленнем дэманстрацыі пратэсту пасля 
прэзідэнцкіх выбараў 2010 года.

Гэтая прапанова была зробленая ў рамках 
схемы АБСЕ, вядомай таксама як «маскоўскі 
механізм».

МЗС Беларусі праз начальніка ўпраўлення 
інфармацыі — прэс-сакратара МЗС Беларусі Ан-
дрэя Савіных — абвясціла, што 

«асобныя краіны Захаду працягваюць палітыку 
сілавога ціску на Рэспубліку Беларусь, спрабуючы 
задзейнічаць любыя даступныя сродкі».

А «цяпер яны імкнуцца ўцягнуць у гэты пра-
цэс Арганізацыю па бяспецы і супрацоўніцтве ў 
Еўропе».

«Група дзяржаваў, маніпулюючы наяўнымі 
ў дакументах АБСЕ працэдурнымі прабеламі, 
выступіла з ініцыятывай аб накіраванні ў нашую 
краіну „місіі дакладчыка“, не маючы для гэтага 
ніякіх падставаў.

Адвольная, у духу „падвойных стандартаў“, 
інтэрпрэтацыя дакументаў АБСЕ, 
дыскрымінацыйныя ініцыятывы і блокавае мыс-
ленне супярэчаць каштоўнасцям арганізацыі і руй-
нуюць яе ролю як ключавога форуму па пытаннях 
агульнаеўрапейскай бяспекі і супрацоўніцтва.

Беларусь добрасумленна і ў поўным аб’ёме вы-
конвае свае абавязанні ў рамках АБСЕ.

Мы планамерна развіваем нашае ўзаемадзеянне 
з арганізацыяй па ўсіх напрамках, удзельнічаем 
ва ўсіх працэсах перамоваў і кансультацыях.

Сёння мы атрымалі відавочнае пацверджанне, 
што дзейнае старшынства АБСЕ і краіны Захаду 
не зацікаўленыя ў аб’ектыўным і раўнапраўным 
дыялогу»,

 — так пракаментаваў ініцыятыву 14 краін АБСЕ 
Андрэй Савіных.

МіНСК БАіццА МіЖНАРоДНАгА 
РАССлеДАВАННя

Гэтая аварыя адбылася ў канцы 
лістапада на вул. Казінца ў Мінску. 
П’яны кіроўца Peugeot збіў на нерэ-
гуляваным пешаходным пераходзе 
мужчыну, які памёр на месцы зда-
рэння.

Завершанае расследаванне, 
адбыўся суд. Мужчына, які кіраваў 
аўтамабілем, асуджаны на 2,5 гады 
абмежавання волі, паведамілі ў 

аддзеле расследавання ДТЗ ГУУС 
Мінгарвыканкама.

Кіроўца Peugeot ехаў на сваім 
аўтамабілі з боку пл. Казінца ў на-
прамку вул. Кіжаватава. «Было вы-
светлена, што ён рухаўся ў сярэднім 
шэрагу. Перад ім сталі тармазіць 
кіроўцы іншых машын. Ён вырашыў 
апярэдзіць іх па крайняй правай 
паласе, перабудаваўся і здзейсніў 

наезд на мужчыну, які заканчваў (а 
не пачынаў, як паведамлялася пер-
шапачаткова) перасякаць праезную 
частку па нерэгуляваным пеша-
ходным пераходзе», — паведамілі 
следчыя.

Падчас медыцынскага агляду 
высветлілася, што ў кіроўцы было 
амаль 3 праміле алкаголю. Была 
распачатая крымінальная справа 

па частцы 2 артыкула 317. Да суду 
мужчына знаходзіўся ў СІЗА.

— Сваю віну ён адразу прызнаў. 
Расказаў, што ехаў на магілу памер-
лага сябра, — удакладнілі следчыя. 
— Але чаму сеў п’яным за руль, 
так толкам і не растлумачыў. У 
аўтамабілі ехалі два пасажыры, што 
таксама знаходзіліся ў стане алка-
гольнага ап’янення. 

Паводле інфармацыі следчых, 
кіроўца быў асуджаны на 2,5 гады 
абмежавання волі з адбываннем 
пакарання ў папраўчай установе 
адкрытага тыпу і пазбаўленнем пра-
ва займаць пэўныя пасады на пра-
цягу пяці гадоў. Таксама на 5 гадоў 
ён пазбаўлены права кіравання 
транспартнымі сродкамі.

auto.onliner.by

БелАРУСь і СВет  НАшА гРАМАДСтВА

ПРАБлеМы эКАНоМіКі

Пьянага Кіроўцу асудзілі тольКі на 2,5 гады абмежавання волі

РАДыЁ СВАБОДА
АЖыЯТАЖНы ПОПыТ НА ШЭРАГ ПРАДУКТАЎ ХАРЧАВАНьНЯ Ды НЕКАТОРыЯ ІНШыЯ 

ТАВАРы ПРАЦЯГВАЕЦЦА ВА ЎСІХ РЭГІЁНАХ БЕЛАРУСІ. ЛюДЗІ АСьЦЕРАГАюЦЦА РОСТУ 
ЦЭНАЎ І НАЗАПАШВАюЦь ЦУКАР, КРУПы, МУКУ. 

Незалежны 
інстытут 

сацыяльна-
эканамічных 
і палітычных 

даследаванняў 
апублікаваў звесткі 

апытання, 
праведзенага ў 

сакавіку.

ПРАВы ЧАлАВеКА

«хапай, пакУль не падаражэла!» 

«Калі няма даляраў, то 
разьлічвайся „зайчыкамі“, але 
па курсе не ніжэйшым, як 4500 
за адзін даляр».

Жыхары Віцебску сьпяша-
юцца купіць бытавую і кампу-
тарную тэхніку, пакуль яна не 
падаражэла.

Спадарыня Вольга набыла ў 
гандлёвым цэнтры «Беларусь» 
новую друкарку для кампута-
ра:

«Прыйшлі ў „Беларусь“, 
глядзім, кошт прымальны — 420 
тысяч. Мы яе і набылі. Лязэрная 
друкарка дакладна таньней 
каштаваць ужо ня будзе. Увогу-
ле людзі ўсе кажуць, што грошы 
трэба ўкладаць у нейкую не-
рухомасьць, бо ідзе дэвальва-
цыя. І цэны на ўсё пачынаюць 
расьці. Нам вось і кампутар 
трэба, цяперашні паламаўся, 
яму ўжо шосты год… Але яго 
мы ня можам набыць, не хапае 
грошай!».

Спадарыня Вікторыя спра-
буе ўзяць крэдыт на набыцьцё 

хатняй тэхнікі — таксама чакае, 
што яна з дня на дзень можа 
істотна падаражэць:  «Справа ў 
тым, што ў нашых людзей няма 
столькі наяўных грошай, каб 
прыйсьці і выкласьці іх адразу 
за нейкую патрэбную рэч. Але 
людзі сьпяшаюцца аформіць 
крэдыты на набыцьцё тэхнікі 
рознай, пакуль яна па старых 
коштах. Бо хай цана потым 
узьляціць удвая, у цябе ўсе 
аформлена, 10% сплочана, і да-
лей ты будзеш плаціць столькі, 
колькі на пачатку… Мне на-
ват знаёмыя патэлефанавалі, 
маўляў, калі ёсьць магчымасьць 
і патрэба, то хуценька бяжы! 
Вось тут людзі сапраўды сьпя-
шаюцца. Тое, што адкладалася 
на паўгода ці на год, тое купля-
ецца зараз — каб пасьпець на-
быць яшчэ за меншы кошт».

Але пасьпелі далёка ня ўсе. 
Шмат хто з прадпрымальнікаў 
ужо ўзьняў цэны на імпартныя 
тавары, прычым зыходзячы зь 

неафіцыйнага курсу даляра. 
Распавядае спадар Валеры, які 
працуе на віцебскім аўтарынку: 
«Прадпрымальнікі ўздымаюць 
цэны па „чорным“ курсе. Тут, 
на аўтарынку, ужо прапануюць 
разьлічвацца далярамі. Калі ў 
цябе даляраў няма — калі ла-
ска, разьлічвайся „зайчыкамі“, 
але па курсе не ніжэйшым, як 
4500».

Пакупнікі такім пады-
ходам незадаволеныя, але 
прадпрымальнікі апынуліся 
ў безвыходным становішчы, 
кажа спадар Валеры:  «Ажыятаж 
сярод прадпрымальнікаў, бо 
нельга набыць аніякай валюты! 
Вунь з ранку стаяць у чарзе, і ня 
факт, што пашанцуе. А пакупнікі 
незадаволеныя тым, што цэны 
папаўзьлі ўгару і растуць ці 
ня штодня. І кажуць нават, 
што той тэракт, які здарыўся ў 
Менску, — гэта не звычайны 
тэракт, а зьвязаны з палітыкай: 
каб адцягнуць увагу людзей ад 
праблемаў, якія зараз узьніклі».

НУ і НУ!


